
e de lo suyo. Et quando a vos non plugiere sennor, 
Dios non me de cosa de lo vuestro, pero sennor en 
quanto toca a esstos diezmos vos fallaredes que yo 
nunca los fize nin fiziera arrendar, synon por quanto 
vos sennor podedes saber que quando yo en esta tie
rra vine, luego que case, falle la mi villa de Hita entre
dicha e enterrados muchos omes por los canpos e 
muladares e por semejante, en Buytrago otros asaz 
descomulgados e perdidos por causa de arrendar las 
dichas rentas e despues non poder pagar, por lo qual 
sennor non falle otro remedio saluo mandar arrendar 
las dichas rentas. Si tanta merc;-ed me quesieredes fa
zer de mandar a vuestro mayordomo que bien visto lo 
que estas rentas valen, pues que ya han seydo puestas 
en terc;-eria por vuestro mandado, me las de en lo con 
razon sea, en mucha merc;-ed vos lo terrne. Et donde 
non sennor fazed en ello e en todo lo otro lo que a 
vos plugiere, ca de la manera que lo ordenaredes me 
plaze que pase. Otrosi sennor non enbargante que a 
mi se me han quexado los mios vasallos de Pioz e el 
Pozo de muchas synrazones que de cada dia ellos res
c;-iben de los vuestros vasallos de Santorcad nunca so
brello he fecho cosa alguna fasta vna vez fazerlo saber 
a vuestra merc;-ed, pido vos por merc;-ed sennor que 
sobre todo ello veades e dedes tal orden qual a vos 
plazera. Et sobre todas estas cosas yo escriuo a mi 
primo Mendoc;-a e al doctor Juan Ferrnandez de Toro, 
e asi mesmo sennor enbio a vos a Alfonso Carrillo, 
pido vos por merc;-ed que los creados e tenga vos to
dos dias la Santa Trinidad en su guarda e reco
mienda. Scripta a XV de Marc;-o. -A vuestro mandado 
muy presto-Innigo Lopez (rubricado) . -al dorso : Al 
sennor Arc;-obispo de Toledo. 

